
ᐊᑭ ᐱᒪᑎᓯᐎᓐ ᓇᓇᑲᒋᐎᐱᑫᐎᓐ ᐅᑌᕆᔪ ᐅᓀᒋᑫᐎᓐ ᑫᐱᒥᓂᔐᐦᐃᑲᑌᒃ 

ᐊᑭ ᐱᒪᑎᓯᐎᓐ ᓇᓇᑲᒋᐱᐦᐃᑫᐎᓐ ᐅᑌᕆᔪ ᐊᑭᑕᓯᐎᓐ: 019-2684 ᑲᐃᔑᓇᑯᒃ ᐎᑕᒪᑫᐎᓐ: ᐊᓇᑯᓀᑫᐎᓐ 

ᑲᐎᔑᑲᔥᑭᒋᑲᑌᒃ ᑫᔑᐊᑯᑌᒃ ᑭᓯᔅ:  ᒪᑯᔐᑭᔑᑲᐎ ᑭᓯᔅ 9, 2021 

 

ᑲᐃᔑᓂᑲᑌᒃ 

ᑲᑴᑌᐎᐱᐦᐃᑲᓐ ᑫᔑᐊᒋᐱᐦᐃᑲᑌᒃ ᐅᐦᐅᐌ ᑭᒋ ᑭᐌᑎᓄᒃ ᐅᓇᑯᓂᐁᐎᓐ, 2010 
 
 

ᐅᓀᒋᑫᐎᓐ ᑲᑭᐃᑭᑐᓇᓂᐗᒃ 

ᑲᑭᓇ ᑾᔭᒃ ᐱᓇᒪ ᒋᓇᓇᑲᒋᒋᑲᑌᐗᓐ ᑲᑭᐱᒥᑴᔦᒃ ᐁᑯ ᑲᓂᒪᒋᑐᑕᒥᓐ ᑫᑯᓇᓐ ᐊᐗᔑᒣ ᒋᐅᒋᒥᓄᓭᑭᓐ ᐅᓇᒋᑫᐎᓇᓐ ᔭᐦᐃᒃ ᑭᒋ 

ᑭᐌᑎᓄᒃ ᐊᓇᑯᓂᑫᐎᓂᒃ, 2010 ᒪᐗᒡ ᒋᐎᑕᓄᑭᒥᑎᔦᒃ ᑭᓇᐌᑦ ᐅᐦᐅᒪ ᐅᑭᒪᐎᓂᒃ ᐅᑌᕆᔪ ᐁᑯ ᑲᑭᓇ ᐊᓂᔑᓇᐯᐎ 

ᑕᔑᑫᐎᓇᓐ ᒋᑕᔑᒋᑲᑌᒃ ᐊᑭ ᐊᐸᒋᒋᑫᐎᓐ ᑫᑐᒋᑲᑌᒃ ᐊᓄᑭᐎᓇᓐ, ᒋᐊᒋᐱᐦᐃᑲᑌᒃ ᑫᒪ ᓇᓂᑕ ᒋᐸᑴᐱᐦᐃᑲᑌᒃ 

ᐅᓇᑯᓂᑫᐎᓀᓴᓐ ᑲᑭᐸᔥᑲᑫᒪᑲᒃ ᐅᓐᑕᑎᓯᐎᓐ ᐊᓄᑭᐎᓇᓐ, ᐁᑯ ᑕᐗᔥ ᒋᒪᒪᐤ ᐊᓄᑲᑕᒣᒃ ᐊᑭ ᐊᐸᒋᒋᑫᐎᓐ ᐊᓄᑭᐎ 

ᐅᓀᒋᑫᐎᓇᓐ ᑲᑭᓇ ᐊᓂᔑᓇᐯᐎ ᑕᔑᑫᐎᓇᓐ ᒋᑕᑴᐗᒡ ᑭᒋ ᑭᐌᑎᓄᒃ᙮ 

  

ᐅᓀᒋᑫᐎᓇᓐ ᑫᐃᔑᓇᑯᑭᓐ 

 

ᐅᑌᕆᔪ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

ᔭᐦᐃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᑭᒪᒋᓭ ᑕᑲᔭᓂ ᑭᓯᔅ 31, 2011᙮  ᐅᐦᐅᐌ ᐅᓇᑯᓂᑲᓐ ᑲᑭᐅᓐᒋ ᒪᒋᒋᑲᑌᒃ ᐊᐗᔑᒣ 

ᒋᐅᓐᒋ ᒥᓄᓭᒃ ᔭᐦᐃ ᑕᔑᑫᐎᓂᒃ ᐅᓀᑕᒧᐎᓇᓐ ᔭᐦᐃ ᐊᑭ ᐊᐸᒋᒋᑫᐎᓐ ᐅᓀᒋᑫᐎᓂᒃ ᔭᐦᐃ ᑭᒋ ᑭᐌᑎᓄᒃ: 

• ᒥᐦᐅᐌ ᐁᐃᑭᑐᒪᑲᒃ ᒋᒪᒪᐤ ᐅᓀᑕᒧᐗᒡ ᔭᐦᐊᒃ ᑲᑭᓇ ᐊᓂᔑᓇᐯᐎ ᑕᔑᑫᐎᓇᓐ ᑭᒋ ᑭᐌᑎᓄᒃ ᐁᑯ ᑕᑯ ᐅᑭᒪᐎᓂᒃ 

ᐅᑌᕆᔪ, 

• ᐊᐎᑐᑲᒃ ᐊᑭ ᐱᒪᑎᓯᐎᓐ, ᐸᐸᒥᓯᐎᓐ ᐁᑯ ᐅᑕᑎᓯᐎᓐ ᐊᓄᑭᐎᓇᓐ ᔭᐦᐃ ᐊᑭ ᐊᐸᒋᒋᑫᐎᓐ ᐅᓀᒋᑫᐎᓇᓐ ᒥᓯᐌ 

ᒋᐅᓐᒋ ᒥᓄᓭᐗᒡ ᐃᓂᓂᐗᒃ ᑲᑕᐗᒡ ᐅᑌᕆᔪ, ᐁᑯ, 

• ᑾᔭᒃ ᒋᐱᒥᓂᔐᐦᐃᑲᑌᒃ ᐅᐦᐅᐌ ᑲᑭᐃᓀᒋᑲᑌᒃ ᑲᑭᔑᓂᓯᑕᐌᓂᑲᑌᒃ ᐁᑯ ᑲᑭᔑᑭᑫᒋᑲᑌᑭᓐ ᐊᓂᔑᓇᐯᒃ ᐁᑯ ᑭᒋ 

ᐊᔓᑕᒪᑫᐎᓇᓐ ᐸᑴᐱᐦᐃᑲᓐ 35 ᐅᐦᐅᒪ ᑭᒋ ᐅᓇᑯᓂᑫᐎᓐ ᐅᓇᑯᓀᐎᓐ, 1982, ᑕᑯ ᐱᓇᒪ ᓂᑕᒻ ᒋᑲᑴᒋᒪᑲᓀᐗᒡ 

ᐊᓂᔑᓇᐯᒃ᙮ 

 
 

ᑲᑭᔑᐊᒋᐱᐦᐃᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

ᒪᑯᔐᑭᔑᑲᐎ ᑭᓯᔅ 9 2021, ᒥᐦᐅᐌ ᑲᓂᐱᑌᐱᐦᐃᑲᑌᒃ ᑲᐎᔑᐊᒋᐱᐦᐃᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᑲᑭᔕᐳᓂᑲᑌᒃ 

ᐅᐦᐅᐌ ᑯᑕᒃ ᑲᑭᑕᑯᐱᐦᐃᑲᑌᒃ ᐅᓇᑯᓂᑫᐎᐯᐸᓐ 43, ᔭᐦᐃ ᒋᐅᔑᒋᑲᑌᒃ ᐅᑌᕈᔪ ᐅᓇᑯᓂᑲᓐ (ᔓᓂᔭᐎ 

ᓇᓇᑲᒋᒋᑫᐎᑐᑕᒧᐎᓇᓐ) 2021᙮  ᐅᐦᐅᐌ ᑲᑭᐊᒋᒋᑲᑌᑭᓐ ᐊᐗᔑᒣ ᑕᓇᑕᐌᑕᑯᓐ ᐱᓇᒪ ᒋᒪᒪᐎᒋᐦᐃᑐᐗᒡ ᐅᑌᕈᔪ 

ᐅᑭᒪᐎᓐ ᐁᑯ ᐊᓄᔑᓇᐯᐎ ᐅᑭᒪᒃ ᒋᑕᔑᑕᒧᐗᒡ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ ᐁᑯ ᒋᑭᒋᓀᒋᑲᑌᒃ ᐅᓐᑕᑎᓯᐎᓐ ᐊᐗᔑᒣ 

ᒋᒥᓄᓭᒃ ᑭᒋ ᑭᐌᑎᓄᒃ ᑕᐗᔥ ᒋᑲᓇᐌᒋᑲᑌᒃ ᐊᓂᔑᓇᐯᐎ ᐃᓇᑎᓯᐎᓇᓐ ᐁᑯ ᐊᑭᐎ ᐱᒪᑎᓯᐎᓐ ᓇᑕᒪᑫᐎᓇᓐ᙮ 

 

ᑲᐃᓇᑯᑭᓇᓂᐗᒃ 2 ᐅᐦᐅᒪ ᐸᑴᐱᐦᐃᑲᓂᒃ 5 ᑭᐊᒋᓇᑯᒋᑲᑌᒃ ᐅᐦᐅᐌ ᒋᔑᐱᐦᐃᑲᑌᒃ: 

o ᒋᐸᑴᐱᐦᐃᑲᑌᒃ ᑲᐃᑭᑐᒪᑲᒃ ᒋᓇᑕᒪᑌᒃ 222,000 ᑲᐱᑾᒃ ᑭᐱᔑᓇᑯᒃ ᔭᐦᐃᒃ ᑭᒋ ᑭᐌᑎᓄᒃ 

ᑲᔑᒪᒪᐎᔥᑲᒪᑲᒃ ᐊᑭ ᑲᔑᓇᑕᒪᑌᑭᓐ, ᐁᑯ 

o ᐊᐗᔑᒣ ᒋᓂᓯᑐᑕᑯᒃ ᔭᐦᐃ ᐊᑎ ᑲᐎᔑᓇᑕᒪᑌᑭᓐ ᐊᑭ ᑲᐎᔑ ᐊᐸᑕᒃ ᑕᔑᑫᐎᓐ-ᑐᑕᒧᐎᓇᓐ ᐊᑭ 

ᐊᐸᒋᒋᑫᐎᓐ ᐅᓀᑕᒧᐎᓇᓐ ᑕᑯ ᐯᔑᒃ ᑲᐎ ᐅᓐᒋ ᓇᑕᒪᑌᒃ ᓇᓂᑕ ᐊᑭ ᔭᐦᐃᒃ ᑭᒋ ᑭᐌᑎᓄᒃ᙮ 

 

ᐸᑴᐱᐦᐃᑲᓐ 6 (ᑫᔑᐎᑐᑫᐗᒡ ᐊᓂᔑᓇᐯᐎ ᑕᔑᑫᐎᓇᓐ), ᑭᐊᓐᒋᐱᐦᐃᑲᑌ ᑲᐃᑭᑐᒪᑲᒃ ᐅᐦᐅᐌ: 

o ᐊᓂᔑᓇᐯᐎ ᑕᔑᑫᐎᓇᓐ ᐅᑲᐸᑭᑎᓇᓇᐗᒃ ᑲᐃᓀᑕᒧᐗᒡ ᔭᐦᐃ ᑲᒥᓄᓭᒃ ᐊᓄᑭᐎᓇᓐ ᐊᐗᔑᒣ 

ᑫᔑᐎᑐᑲᒃ ᐊᑭ ᐊᐸᒋᒋᑫᐎ ᐅᓀᑕᒧᐎᓇᓐ, ᐁᑯ ᐸᑴᐱᐦᐃᑲᓐ 7 (ᒪᒪᐤ ᑐᑕᒧᐎᓇᓐ) ᑭᐊᓐᒋᐱᐦᐃᑲᑌ 

ᒋᑕᐎᓂᑲᑌᑭᓐ ᑲᑭᐸᑯᔥᑲᑫᒪᑲᑭᓐ ᔭᐦᐃᒃ ᒪᒪᐤ ᑐᑕᒧᐎᓇᓐ ᐁᑯ ᐊᐗᔑᒣ ᒋᑕᑯᓇᑲᓀᒡ ᐊᓂᔑᓇᐯᐎ 

ᑕᔑᑫᐎᓇᓐ ᒋᑕᑯᐱᐗᒡ ᒪᒪᐤ ᑐᑕᒧᐎᓂᒃ: 

o ᒋᓂᓯᑕᐌᓂᑲᑌᒃ ᑫᐃᔑᓇᑯᒃ ᑫᑐᑕᒃ ᐁᑯ ᑫᔑᒪᒋᓭᒃ ᒪᒪᐤ ᑐᑕᒧᐎᓇᓐ ᐊᓄᑭᐎᓇᓐ, ᑕᑯ 

ᒋᓇᑕᐌᑕᑯᒃ ᐊᐗᔑᒣ ᑕᔑᒋᑫᐎᓇᓐ ᐱᓇᒪ ᒋᑐᒋᑲᑌᒃ ᒪᒪᐤ ᑐᑕᒧᐎᓇᓐ ᒋᒪᒋᓭᒃ ᐸᓂᒪ ᓂᔡᓯ 

ᐊᓂᔑᓇᐯᐎ ᑕᔑᑫᐎᓇᓐ ᑕᑾᐱᐗᒡ, 

o ᐊᐗᔑᒣ ᒋᐅᓐᒋ ᒥᓄᓭᑭᓐ ᐊᓄᑭᐎᓇᓐ ᑫᐎᔑᑲᓇᐗᐸᒋᑲᑌᒃ ᒪᒪᐤ ᑐᑕᒧᐎᓇᓐ ᐁᑯ ᒋᐅᓇᓴᑲᓀᐗᒡ 

ᐊᓄᑭᐎ ᐊᐱᑕᒪᑫᒃ ᑕᑯ ᐊᐱᑕᒪᑫᐎᓂᐗᒃ ᒋᐅᓐᒋ ᓇᓇᑲᒋᑐᐗᒡ ᑲᑭᓇ ᑐᑕᒧᐎᓇᓐ, 

o ᐊᐗᔑᒣ ᒋᓂᓯᑐᑕᑯᒃ ᐊᓄᑭᐎ ᑐᑕᒧᐎᓇᓐ ᑲᐎᔑ ᐅᔥᑭᒋᑲᑌᑭᓐ ᐁᑯ  ᒋᐃᔥᑾᒋᑲᑌᒃ ᒪᒪᐤ 

ᑐᑕᒧᐎᓇᓐ, 

o ᒋᒥᓇᑲᓀᒡ ᐅᑭᒪ ᑫᐃᓂᑕᒃ ᒋᑐᒋᑲᑌᒃ ᒋᔕᐳᓂᑲᑌᒃ ᔭᐦᐃᒃ ᐅᑭᒪᐎᓂᒃ ᐅᓇᔑᐌᐎ ᐊᐱᑕᒪᑫᐎᓂᒃ 

(LGIC) ᑕᑯ ᑫᑯᓐ ᐎᑯᒋᒋᑲᑌᒃ ᐅᓇᑯᓀᑫᐎᓀᔅ ᐃᑭᑐᐎᓐ ᒋᐅᔑᒋᑲᑌᒃ ᔭᐦᐃᒃ ᒪᒪᐤ ᑐᑕᒧᐎᓂᒃ, ᐁᑯ, 

o ᒋᐎᒋᑲᑌᒃ ᐊᓂᓐ ᑫᐃᓂᑕᑯᒃ ᑲᐎᔑᐊᒋᐱᐦᐃᑲᑌᒃ ᐊᓄᑭᐎᐱᐦᐃᑲᓐ ᑭᒋ ᑭᐌᑎᓄᒃ ᐅᓇᑯᓂᑫᐎᓐ 

ᐃᑭᑐᐎᓇᓐ ᐱᓇᒪ ᑾᔭᒃ ᒋᓇᓇᑲᒋᒋᑲᑌᒃ᙮ 

 

1. ᐸᑴᐱᐦᐃᑲᓐ 8 ᐁᑭ ᐊᒋᐱᐦᐃᑲᑌᒃ ᒋᐸᑭᑎᓂᑲᑌᒃ ᑫᐃᓀᑕᒃ ᑫᑐᒋᑲᑌᒃ ᑭᒋ ᑭᐌᑎᓄᒃ ᐊᑭ ᐊᐸᒋᒋᑫᐎᓐ ᑐᑕᒧᐎᓇᓐ 

ᑫᔑᐅᓇᒋᑲᑌᒃ᙮ 

 
  

2. ᐸᑴᐱᐦᐃᑲᓐ 12 (ᑫᑐᒋᑲᑌᒃ ᑭᔥᐱᓐ ᐁᑲ ᐅᓇᑌᒃ ᑕᔑᑫᐎᓂᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓐ) ᐁᑭ ᐸᑴᐱᐦᐃᑲᑌᒃ 

ᐅᐦᐅᐌ ᒋᑕᑯᐱᐦᐃᑲᑌᒃ ᒋᐅᓐᒋᐸᑭᑎᓂᑲᑌᒃ: 

o ᐅᔥᑭ ᒪᒋᑕᐎᓇᓐ ᑲᐎᓂᓐ ᑕᓇᑕᐌᑕᑯᓂᓯᓐ ᐱᓇᒪ ᒋᓇᓇᑲᒋᑐᒡ ᑭᒋ ᐅᑭᒪ ᐅᓇᔑᐌᐎᓂ ᑫᒪ ᐅᑭᒪᐎᓐ 

ᐅᓇᑯᓂᑲᓐ ᒣᑾᒡ ᑲᐃᔑᐱᐦᐃᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ ᒋᑄ ᒪᒋᐊᓄᑭᓇᓂᐗᒃ ᐊᑭᓐᒃ ᐁᑲ ᒪᔑ 

ᑲᐊᑌᒃ ᑕᔑᑫᐎᓐ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ, ᐁᑯ 

o ᑲᑴᑌᐎ ᒪᒋᑕᐎᓇᓐ ᑲᑭᐸᑭᑎᓂᑲᑌᑭᓐ ᑭᔭᐸᒡ ᑕᓇᑕᐌᑕᑯᓐ ᐱᓇᒪ ᒋᔕᐳᓂᑲᑌᒃ ᐁᑯ ᒋᓇᓇᑲᒋᒋᑲᑌᒃ 

ᐅᑭᒪᐎᓂᒃ ᓄᑯᒻ ᑲᔑᓇᑕᐌᑕᑯᒃ ᐅᓇᑯᓂᑫᐎᓂᒃ᙮ 

 

3. ᐸᑴᐱᐦᐃᑲᓐ 14(5) (ᒪᒋᑕᐎᓇᓐ ᑭᔥᐱᓐ ᐁᑕ ᑕᔑᑫᐎᓂᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓐ - ᑭᐸᑯᔥᑲᑫᒪᑲᒃ 

ᒋᐅᔑᒋᑲᑌᒃ ᑐᑕᒧᐎᓇᓐ,) ᐁᑭ ᐅᓐᒋ ᐊᓐᒋᐱᐦᐃᑲᑌᒃ ᒋᐎᑐᑲᑐᐗᒡ ᔭᐦᐊᒃ ᐅᑌᕆᔪ ᐅᑭᒪᐎᓐ ᐁᑯ ᐊᓂᔑᓇᐯᐎ 

ᑕᔑᑫᐎᓇᓐ: 

o ᒋᓇᑭᓂᑲᑌᒃ ᑎᐸᐦᐃᑲᓐ ᒋᐅᓐᒋ ᑎᐸᐸᒋᑲᑌᒃ ᐅᐦᐅᐌ ᐊᓄᑭᐎᓐ ᑫᐱᑯᓭᒃ ᑕᑾᔭᑯᐱᐦᐃᑲᑌ ᑕᔑᑫᐎᓂᒃ 

ᑲᔑᑐᒋᑲᑌᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓂᒃ 6 ᑭᓯᔅ ᑫᒪ 9 ᑭᓯᔅ ᑕᐱᑯᓭ᙮  ᐅᐦᐅᐌ ᐅᓇᑯᓂᑫᐎᓐ 

ᑕᐸᑭᑎᓂᑲᑌ ᑎᐸᐦᐃᑲᓐ ᒋᑌᐱᓭᒃ ᐊᓄᑭᐎᓇᓐ ᐸᓂᒪ ᐊᒋᐱᐦᐃᑲᑌᒃ 6-9 ᑭᓯᔅ ᑌᐱᑯᓭ ᑎᐸᐦᐃᑲᓐ 

ᐊᓄᑭᐎᓇᓐ ᐁᑯ ᑲᑭᓇ ᐱᓇᒪ ᑕᓇᑴᑕᒧᐗᒃ ᒋᑄ ᔕᐳᓇᒃ ᐅᑭᒪᐎ ᐅᓇᔑᐌᐎᓂ ᒥᑕᔥ ᑫᓂᒪᒋᓭᒃ 

ᐊᓄᑭᐎᓇᓐ ᑲᑭᐸᑭᑎᓂᑲᑌᒃ ᑲᑴᑌᐎᐱᐦᐃᑲᓐ ᐅᐦᐅᐌ ᐱᒪᑎᓯᐎᓂᒃ ᐁᑯ ᐅᓐᑕᑎᓯᐎᓐ ᑭᒋᓀᒋᑫᐎᓇᓐ 

ᐅᑌᕆᔪ᙮ 

 

4. ᑕᐸᑴᓂᑲᑌ ᓂᔑᓐ ᑲᐃᔑᐱᐦᐃᑲᑌᒃ ᐅᓇᑯᓂᑫᐎᓇᓐ ᐁᑯ ᒋᑕᑯᒃ ᑲᐃᔑᐱᐦᐃᑲᑌᒃ ᐃᐦᐃᒪ ᐅᓇᑯᓂᑲᓂᒃ: 

o ᐅᑌᕆᔪ ᑲᐱᒥᓂᔐᐦᐃᑲᑌᒃ 3/16 - ᑎᐸᐦᐃᑲᓐ ᑫᐱᑯᓭᒃ ᐅᐦᐅᐌ ᐊᓄᑭᐎᓇᓐ ᒣᑾᒡ ᐸᑴᐱᐦᐃᑲᓂᔅ 12(2) 

o ᐅᑌᕆᔪ ᑲᐱᒥᓂᔐᐦᐃᑲᑌᒃ 117/11 - ᑲᐎᐸᑭᓂᑲᑌᒃ ᐊᓯᓂᑫᐎᑲᒥᒃ ᑕᑯ ᑭᐸᑴᐦᐃᑲᑌᒃ ᐊᓯᓂᑫᐎᓐ 

ᐅᓀᑕᒧᐎᓇᓐ 

 

5. ᒋᐅᓇᒋᑲᑌᒃ “ᒋᓇᓇᑲᒋᒋᑲᑌᑭᓐ ᑲᐎᔑᐊᓐᒋᐱᐦᐃᑲᑌᒃ” ᑲᔑᓇᑕᐌᑕᑯᒃ, ᑕᑯ: 

o ᒋᑾᔭᑯᐱᐦᐃᑲᑌᒃ ᐊᐗᓀᓐ ᐅᑭᒪ ᑫᐅᔑᐱᐦᐃᑲᓱᒡ ᐅᓇᑯᓂᑫᐎᓂᒃ, 

o ᒋᓂᓯᑐᑕᑯᒃ ᐊᓐᑎ ᑫᐃᔑᐱᐦᐃᑲᑌᒃ ᐊᓐᑎ ᑫᐅᑎᓂᑲᑌᒃ ᒪᔥᑲᐎᓯᐎᓇᓐ ᑲᔑᒥᓇᑲᓀᒡ ᐊᐎᔭ ᐅᐦᐅᐌ 

ᐅᓇᑯᓂᑫᐎᓂᒃ ᑭᔥᐱᓐ ᐁᑲ ᑲᐱᒥᓂᔐᐦᐃᑲᑌᒃ ᒪᔑ ᐅᔑᒋᑲᑌᒃ, ᐁᑯ 

o ᒋᒥᓄᐱᐦᐃᑲᑌᒃ ᑲᐃᔑᐱᐦᐃᑲᑌᒃ ᓄᑯᒻ ’ᐊᓯᓂᑫᐎᓐ ᑎᐸᐊᑭᑫᐎᓐ’ ᐅᐦᐅᒪ ᐅᓇᑯᓂᑫᐎᓐ ᒋᑾᑯᑕᑯᒃ 

ᑲᑭᔑᐊᒋᐱᐦᐃᑲᑌᒃ ᐊᓯᓂᑫᐎᓐ ᐅᓇᑯᓂᑫᐎᓐ ᐁᑯ ᓄᑯᒻ ᑎᐸᐊᑭᑫᐎᓐ ᐱᐗᐱᑯᒃ ᑲᐅᓐᒋᑐᒋᑲᑌᒃ ᐁᑯ 

ᑲᔑᓇᓇᑲᒋᒋᑲᑌᒃ ᐱᐗᐱᑯᒃ᙮ 

 

ᓇᑴᑕᒧᐎᓇᓐ ᑲᑭᑌᐱᓂᑲᑌᑭᓐ 

# ᐱᐗᐱᑯᒃ: 14 

# ᑲᑭᐱᑕᑴᐱᓂᑫᐗᒡ: 0 

ᑲᑭᑕᓯᑭᓐ ᑌᐱᓂᑲᓇᓐ: 14 

 

ᑲᐃᓯᓭᒃ ᑾᔭᒃ ᐎᓐᑕᒪᑫᐎᓇᓐ 

ᑲᓇᑕᐗᐸᒥᑯ ᒋᐱᐎᑕᒪᑯᔭᓐ ᑲᑴᑌᐎᓇᓐ ᑲᑭᐸᑭᑎᓂᑲᑌᒃ ᒋᑭᐌᓇᓇᑲᒋᒋᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ, 2010 ᑕᑯ 

ᐊᑭᐎ ᓇᓇᑲᒋᒋᑫᐎᓐ ᐅᑌᕆᔪ ᑕᐊᑯᑌ, ᑲᒪᒪᐎᔥᑲᒥᓐ/ᑫᒪ ᐱᐗᐱᑯᒃ ᑫᔑᒪᒪᐗᐱᒥᓐ ᐁᑯ ᑕᑯ ᓂᔑᐌᒃ ᒋᔑᒪᒪᐗᐱᓇᓂᐗᒃ 

ᑕᑯ ᐊᓂᔑᓇᐯᐎ ᑕᔑᑫᐎᓇᓐ ᐁᑯ ᐸᐸᒥᓯᐎᓇᓐ᙮  ᑾᔭᒃ ᐎᓐᑕᒪᑫᐎᓇᓐ ᑫᓂᑐᒋᑲᑌᑭᓐ ᐅᐦᐅᐌ: 

o ᐊᑭᐎ ᓇᓇᑲᒋᒋᑫᐎᓐ ᐅᑌᕆᔪ ᑕᐊᑯᒋᑲᑌ - ᑲᔥᑲᑎᓂ ᑭᓯᔅ 30, 2020 - ᑎᑲᔭᓂ ᑭᓯᔅ 14, 2021 

o ᐊᓄᑭᐎ ᒪᒪᐗᐱᐎᓐ ᑕᑐᒋᑲᑌ ᐊᓂᒥᑭᐎ ᐎᑴᑐᒃ - ᑲᑕᑴᓯᑫᒡ ᑭᓯᔅ 2020 

o ᓂᐎᓐ ᐱᐗᐱᑯ ᒪᒪᐗᐱᐎᓇᓐ ᑕᑐᒋᑲᑌ - ᑲᔥᑲᑎᓂ ᑭᓯᔅ 2020 

o ᓂᔑᓐ ᑕᐸᑴᓂᑲᑌ ᓂᔑᐌᒃ ᒪᒪᐗᐱᐎᓇᓐ - ᐌᐱᑴ ᑕᔑᑫᐎᓂᒃ ᑲᔥᑲᑎᓂ ᑭᓯᔅ 24, 2020, ᐁᑯ ᒧᔅ ᒪᔥᑭᑯᒃ 

ᑕᔑᑫᐎᓂᒃ ᒪᑯᔐᑭᔑᑲᐎ ᑭᓯᔅ 15, 2020᙮ 

• ᑲᑴᑌᐎᐱᐦᐃᑲᓐ ᒋᐊᓐᒋᐱᐦᐃᑲᑌᒃ ᒋᑲᑴ ᐊᓐᒋᒋᑲᑌᒃ ᑲᐎᐅᔑᒋᑲᑌᒃ ᒪᒪᐎ ᑐᑕᒧᐎᓇᓐ ᓂᑕᒻ ᑲᑭᐅᓀᒋᑲᑌᒃ, ᐸᓂᒪ ᓇᑫ 

ᑕᑐᒋᑲᑌᒃ ᐸᓂᒪ ᒥᑭᑲᑌᒃ ᑫᑌ ᐅᔑᐱᐦᐃᑲᓇᓐ ᑲᐎᔑᐊᓐᒋᐱᐦᐃᑲᑌᒃ᙮ 

• ᑲᑴᑌᐎᓐ ᑭᐸᑭᑎᓂᑲᑌᒃ ᒋᐊᓐᒋᒋᑲᑌᒃ ᔭᐦᐃ ᐱᓇᒪ ᐅᑭᒪᐎᓐ ᐅᑎᓀᑕᒧᐎᓐ ᔭᐦᐃ ᑲᐎᐅᓇᒋᑲᑌᒃ ᑭᒋ ᑭᐌᑎᓄᒃ ᐊᑭᐎ 

ᐊᐸᒋᒋᑫᐎᓐ ᐊᓄᑭᐎᓇᓐ ᓂᑕᒻ ᐁᑭᓀᒋᑲᑌᒃ ᐁᑲ ᒋᒥᓄᓭᒃ ᐊᓄᑭᐎᓂᒃ ᑲᐎᐅᔑᒋᑲᑌᒃ ᑕᔑᑫᐎ ᑐᑕᒧᐎᓐ ᐊᑭ 

ᐊᐸᒋᒋᑫᐎᓐ ᐅᓀᑕᒧᐎᓇᓐ᙮ 

• ᑲᐎᓂᓐ ᑾᔭᒃ ᐃᓀᑕᒧᐎᓐ ᒋᐅᓐᒋ ᑌᐱᓂᑲᑌᒃ ᔭᐦᐃ ᑲᑭᐸᑭᑎᓂᑲᑌᒃ ᑲᐎᐊᒋᒋᑲᑌᒃ ᓇᑕᒪᑫᐎᓐ ᑐᑕᒧᐎᓐ 

ᑲᐃᔑᐱᐦᐃᑲᑌᒃ ᐅᓇᑯᓂᑫᐎᓂᒃ᙮  ᓇᓂᑕ ᑲᑭᓇᑴᑕᒧᐗᒡ ᐊᐦᐊᐤ ᐁᑭ ᐃᑭᑐᐗᒡ ᒋᐸᑴᐱᐦᐃᑲᑌᒃ ᓇᓂᑕ ᑲᐃᔑᐱᐦᐃᑲᑌ 

ᓇᑕᒪᑫᐎᓇᓐ ᔕᑯᒡ ᓇᓂᑕ ᑲᐎᓐ ᒋᐊᓐᒋᒋᑲᑌᒃ ᑭᐃᑭᑐᐗᒃ ᑲᐃᔑᓇᑯᒃ ᓄᑭᒻ ᐁᒥᓄᓇᒧᐗᒡ᙮ 

• ᔭᐦᐃ ᑲᔦ ᑲᐎᓂᒃ ᑾᔭᒃ ᐃᓀᑕᒧᐎᓇᓐ ᑭᑌᐱᓂᑲᑌ ᔭᐦᐃ ᑲᐎᑭᐱᑎᓂᑲᑌᒃ ᐸᑴᐱᐦᐃᑲᓐ 12᙮  ᐅᐦᐅᐌ ᑲᐃᔑᐱᐦᐃᑲᑌᒃ ᐁᑲ 

ᐊᓄᑭᐎᓇᓐ ᒋᐸᑭᑎᓂᑲᑌᒃ, ᑕᑯ ᐁᑲ ᒋᐸᑭᓂᑲᑌᒃ ᐊᓯᓂᑫᐎᑲᒥᑯᒃ ᑫᒪ ᐁᑲ ᒋᐅᔑᒋᑲᑌᒃ ᑲᐯ ᐱᐳᓐ ᒥᑲᓇ ᐁᑲ 

ᑲᐅᔑᒋᑲᑌᒃ ᑕᔑᑫᐎ ᑐᑕᒧᐎᓐ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ ᐁᑲ ᐊᑕᒃ ᑫᒪ ᐅᑭᒪᐎᓐ ᑫᒪ ᐅᑭᒪᐎᓐ ᐅᓇᔑᐌᐎᓐ 

ᐅᓇᑯᓂᑲᑌᓐ ᐁᑕ ᐸᑭᑎᓂᑲᑌᒃ ᑕᑐᒋᑲᑌᒃ ᑲᐃᔑᐱᐦᐃᑲᑌᒃ ᐅᓇᑯᓂᑫᐎᓐ᙮ 

• ᒥᔑᓐ ᑯᑕᑭᔭᓐ ᓇᑴᑕᒧᐎᓇᓐ ᐁᑲ ᑲᑕᔑᑕᒧᐗᒡ ᐅᐦᐅᐌ ᑲᐎᐊᓐᒋᐱᐦᐃᑲᑌᒃ ᑭᑕᑯᓂᑲᑌ: 

o ᐁᐎᒋᑲᐸᐎᑐᐗᒡ ᒋᓂᓯᑕᐌᓂᑲᑌᒃ ᐯᔑᒃ ᑲᑭᐅᔑᒋᑲᑌᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ, 

o ᑾᔭᒃ ᒋᒥᓇᑲᓀᐗᒡ ᐊᐸᒋᒋᑫᐎᓇᓐ ᐊᓂᔑᓇᐯᒃ, 

o ᑾᔭᒃ ᒋᐅᓀᒋᑲᑌᒃ ᐁᑯ ᐅᓀᒋᑫᐎ ᑐᑕᒧᐎᓇᓐ ᑾᔭᒃ ᒋᑲᓇᐌᓐᒋᑲᑌᒃ ᐊᑭ ᐁᑯ ᑲᑭᓇ ᐊᐸᒋᑕᑲᓇᓐ ᐃᐦᐃᒪ 

ᐊᑭᓐᒃ, ᐁᑯ 

o ᑕᐗᔥ ᐁᑭᐸᑯᔥᑭᑲᑌᒃ ᐅᐦᐅᐌ ᑲᐎᔑᐊᓐᒋᐱᐦᐃᑲᑌᒃ ᐅᓇᑯᓂᑶᓐ ᑲᐎᒥᓇᑲᓀᒡ ᐅᑭᒪᐎᓐ ᐁᑯ ᐅᑭᒪᐎᓐ 

ᐅᓇᔑᐌᐎᓐ ᑲᐃᓀᑕᒃ ᒋᐸᑭᑎᓂᑲᑌᒃ᙮ 

 

ᒥᑕᔥ ᑫᑐᒋᑲᑌᒃ ᑲᑭᑌᐱᓂᑲᑌᒃ ᐃᓀᑕᒧᐎᓇᓐ, ᓂᔑᓐ ᐊᐗᔑᒣ ᒋᐊᓐᒋᐱᐦᐃᑲᑌᒃ ᑭᒥᑭᑲᑌ: 

1. ᐊᐗᔑᒣ ᒋᐊᓐᒋᐱᐦᐃᑲᑌᒃ ᑐᑕᒧᐎᓐ 2 ᐸᑴᐱᐦᐃᑲᓐ 5 ᐅᓇᑯᓂᑫᐎᓂᒃ ᒋᑾᔭᑯᑕᑯᒃ ᑲᓴᑯᓯᒃ ᑲᐎᔑᓇᑕᒪᑌᑭᓐ ᐊᑭ 

ᒣᑾᒡ ᑲᐎᓂᓐ ᒋᓇᑕᐌᑕᑯᒃ ᒣᑾᒡ ᑲᐅᓀᒋᑲᑌᒃ ᐊᑭ ᐊᐸᒋᒋᑫᐎᓐ ᐅᓀᑕᒧᐎᓇᓐ,  

2. ᐊᐗᔑᒣ ᒋᐊᓐᒋᐱᐦᐃᑲᑌᒃ ᐅᐦᐅᐌ ᐸᑴᐱᐦᐃᑲᓐ 6 ᒋᓂᓯᑕᐌᓂᑲᑌᒃ ᑲᔑᑭᑫᑕᒧᐗᒡ ᐊᓂᔑᓇᐯᐎ ᐃᓇᑎᓯᐎᓇᓐ 

ᐁᑯ ᐅᑭᑫᑕᒧᐎᓂᐗᐊᓂᔑᓇᐯᒃ ᒋᒪᒥᑎᓀᒋᑲᑌᒃ ᐱᓇᒪ ᒋᑄ ᑫᑯᓐ ᑐᒋᑲᑌᒃ ᐅᐦᐅᐌ ᑲᐎᑐᒋᑲᑌᒃ ᐊᑭ ᐊᐸᒋᒋᑫᐎᓐ 

ᐅᓀᑕᒧᐎᓂᒃ ᐅᓇᑯᓂᑫᐎᓂᒃ᙮ 

 

ᑲᑲᓇᐗᐸᒋᑲᑌᒃ ᓇᓇᑲᒋᒋᑫᐎᓐ ᐊᑯᒋᑫᐎᓇᓐ 

ᐅᐦᐅᐌ ᐅᓇᑯᓂᑲᓐ ᑫᑲᑦ ᒪᔭᒻ ᒋᔑᓇᑯᒃ ᓄᑯᒻ ᐅᑌᕆᔪ ᐃᓂᓂᐗᒃ ᐁᑯ ᐸᐸᒥᓯᐎᓐ ᐅᓇᑯᓂᑫᐎᓐ, 2020 (MOPBA), 

ᒋᓂᐱᑌᐱᐦᐃᑲᑌᒃ ᑲᑭᐃᓯᓭᒃ ᐃᓯᓭᐎᓇᓐ ᐅᐦᐅᒪ ᐊᓇᒥᒃ: 

 

ᒋᑲᓇᐗᐸᒋᑲᑌᒃ ᑲᑭᐃᓯᓭᒃ ᐃᓯᓭᐎᓇᓐ: ᑲᐎᓂᓐ ᑲᑯᓐ ᑾᔭᒃ ᒋᓇᑕᐌᑕᑯᒃ ᑎᐸᐦᐃᑫᐎᓐ ᐅᐦᐅᐌ 

ᑲᐎᔑᐊᓐᒋᐱᐦᐃᑲᑌᑭᓐ᙮  ᐅᐦᐅᐌ ᑲᑭᐃᓯᓭᒃ ᐃᓯᓭᐎᓇᓐ ᓇᓇᑲᒋᒋᑫᐎᓇ ᒥᑭᑫᐎᓇᓐ, ᑲᐎᔑᐊᓐᒋᐱᐦᐃᑲᑌᑭᓐ, ᑭᔥᐱᓐ 

ᔕᐳᓭᒃ, ᑕᐅᓐᒋ ᒥᓄᓭ ᐊᐗᔑᒣ ᔓᓂᔭ ᒋᑲᓇᐌᓂᒪᑲᓀᒡ ᐊᓄᑭᐎ ᑐᑕᒧᐎᓇᓐ ᓂᑕᒻ ᑲᓇᑕᐌᑕᒧᐗᐸᓐ 

ᒋᑕᐎᓇᑲᓀᐗᒡ ᑫᒪ ᒋᓂᓯᑕᐌᓂᑲᑌᒃ ᑭᒋ ᐅᑭᒪᐎᓂᒃ ᐃᑭᑐᐎᓂᒃ ᔭᐦᐃᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓂᒃ ᒋᑄ 

ᒪᑕᓄᑭᓇᓂᐗᒃ ᐊᓄᑭᐎ ᑐᑕᒧᐎᓇᓐ ᔭᐦᐃ ᑕᔑᑫᐎᓂᒃ ᐊᑭᐎ ᐊᐸᒋᒋᑫᐎᓐ ᐅᓀᑕᒧᐎᓐ ᐁᑲ ᐁᑭᔕᐳᓭᒃ᙮  

ᐅᐦᐅᐌ ᑕᑯ ᐊᓂᔑᓇᐯᐎ ᑕᔑᑫᐎᓇᓐ ᔭᐦᐃ ᑭᒋ ᑭᐌᑎᓄᒃ ᐱᓇᒪ ᒋᓇᑕᐸᑕᒃ ᑭᒋ ᐅᑭᒪᐎᓐ ᐅᐸᑭᑎᓂᑫᐎᓐ ᒣᑾᒡ 

ᑲᐃᔑᐱᐦᐃᑲᑌᒃ ᑭᒋ ᑭᐌᑎᓄᒃ ᐅᓇᑯᓂᑫᐎᓐ ᒋᑄ ᑫᑯᓐ ᒪᑕᓄᑲᑕᒧᐗᒡ ᐊᓄᑭᐎᓇᓐ ᑫᔑᒥᓄᓭᒃ ᐊᓂᔑᓇᐯᐎ 

ᑕᔑᑫᐎᓐ ᐅᓇᑕᐌᒋᑫᐎᓇᓐ ᑫᒪ ᑲᐎᔑᐊᐸᑕᑭᓐ ᐃᐦᐃᒪ ᑕᔑᑫᐎᓂᒃ ᐊᐸᒋᒋᑫᐎᓇᓐ᙮ 

 

ᐎᑕᒪᑫᐎ ᐸᐸᓇᓐ 

ᑲᑭᐊᓇᑲᓄᑕᒪᑌᑭᓐ ᐅᓀᑕᒧᐎᓐ ᐎᑕᒪᑫᐎᓇᓐ (ᒪᔥᑭᑯᒧᐎᓐ, ᐅᒋᑭᕆ, ᐅᒋᑉᐌ) 

 

ᐱᐸᐱᑯᒃ ᑫᔑᑲᒪᓐ  
Far North Act, 2010 
Far North Land Use Planning Initiative 
O. Reg. 3/16 Minister’s Order 
O. Reg. 117/11 Prohibited Developments: Opening a Mine 
O. Reg. 21/11 Description of the Far North 

 

ᑯᑕᑭᔭᓐ ᒪᔭᒃ ᐊᑭᐎ ᓇᓇᑲᒋᒋᑫᐎᓐ ᐅᑌᕆᔪ ᐊᑯᒋᑲᓇᓐ 

019-2684 – Proposed Amendments to the Far North Act, 2010 
013-4734 - Proposal in support of the province’s review of the Far North Act 

 

ᓴᑲᑭᐱᐦᐃᑫᐎᑲᒥᒃ 

Ministry of Northern Development, Mines, Natural Resources and Forestry 
Far North Branch 
1st Floor, 421 James St S, Thunder Bay, ON P7E 2V6 

 

ᐎᑲᓄᓇᒡ 

Jennifer Chikoski or Colin Chambers 
Senior Planning Coordinators, Far North Branch 
farnorthfeedback@ontario.ca 
 
 

https://www.ontario.ca/laws/statute/10f18?search=Far+North+Act
https://www.ontario.ca/page/far-north-land-use-planning-initiative
https://www.ontario.ca/laws/regulation/160003
https://www.ontario.ca/laws/regulation/110117
https://www.ontario.ca/laws/regulation/110021
https://ero.ontario.ca/notice/019-2684
https://ero.ontario.ca/notice/013-4734
mailto:farnorthfeedback@ontario.ca

